
GOUVÈNÈ CUOMO ANONSE KÈK NOMINASYON 
 

John Koelmel, Egzekitif Konte Joanne Mahoney ak Terrance Flynn Te Konfime Alawonnbadè nan 
Konsèy Administrasyon NYPA 

 
Jodi a, Gouvènè Andrew M. Cuomo te anonse Sena a Eta a te konfime alawonnbadè nominasyon John 
Koelmel, Egzekitif Konte Onondaga Joanne Mahoney ak Terrance Flynn kòm manm Konsèy 
Administrasyon New York Power Authority (NYPA). Gouvènè Cuomo te rekòmande manm Konsèy 
Administrasyon pou yo eli Mr. Koelmel pou travay kòm Prezidan NYPA. 
 
Gouvènè Cuomo di konsa, “Avèk konfimasyon Sena a alawonnbadè pou John Koelmel, Joanne Mahoney, 
ak Terrance Flynn pou vin manm Konsèy Administrasyon New York Power Authority, n ap resevwa anpil 
deseni eksperyans ak kalite dirijan nan Konsèy Administrasyon an. Pou ka ofri enèji ki pwòp epi ki pa chè 
pou Nouyòkè yo ak pou biznis yo, Konsèy Administrasyon NYPA dwe vin yon enstitisyon ki fò ak efikas. 
John, Joanie, ak Terrance pran angajman pou ede kreye anpil djòb ak devlope ekonomi New York, epi 
mwen konnen y ap yon resous pou travay di NYPA san pran souf nan favorize kwasans ekonomik eta a. 
Mwen di Dirijan Majorite Skelos ak Senatè Maziarz, DeFrancisco, Krueger ak Parker pou revizyon  
detaye yo.” 
 
Senatè George Maziarz, Prezidan Komite ak Telekominikasyon Eta a, di konsa, “Mwen te toujou di pi bon 
itilizasyon enèji idwolik pou pri ki ba se kreye anpil djòb, epi avèk nominasyon sa yo, jodi a Gouvènè 
Cuomo montre kijan li konprann wòl enpòtan New York Power Authority ap jwe nan lansman ekonomik 
Eta New York. John Koelmel, Joanne Mahoney ak Terrance Flynn, yo tout se dirijan yo chwazi nan 
domèn yo, epi yo pwouve yo konprann sektè enèji ak ekonomi nou an nan eksperyans lavi yo. Mwen di 
John, Joanne ak Terry byenveni nan Konsèy Administrasyon New York Power Authority, epi mwen ka 
tann pou travay avèk yo pou rezoud pwoblèm enèji ak devlopman ekonomik k ap tann nou pi devan.” 

Senatè Kevin Parker, Manm Enpòtan Komite Enèji ak Telekominikasyon Sena a, di konsa, “Gouvènè 
Cuomo fè chwa ki ekselan pou Manm Konsèy Administrasyon Power Authority. Mesye John Koelmel gen 
plis pase yon deseni sèvis nan domèn finansye, epi mwen kwè l ap fè yon ekselan djòb kòm yon Manm 
Konsèy Administrasyon Power Authority. Espètiz legal Mesye Terrance Flynn nan Biznis, Finans, ak 
Minisipalite yo ap yon diplis enpòtan nan Konsèy Administrasyon an. Mwen enpresyone sitou avèk 
travay Ms. Mahoney nan pwogram ‘Save the Rain’ pou diminye polisyon nan Lak Onondaga ak nan 

afliyan lak la. Mwen gen konfyans konesans li nan lyen AAA ap bay anpil avantaj pou Konsèy 
Administrasyon NYPA.” 
 
John S. Dyson, Vis-Prezidan NYPA, di konsa, “Mwen pa ka tan pou travay nan tèt ansanm avèk moun 
Gouvènè a fè lonmen nan Konsèy Administrasyon Power Authority. Power Authority gen chans pou 
jwenn moun ki gen bon jan repitasyon ak kalifikasyon nan konsèy administrasyon li tankou John 
Koelmel, Joanne Mahoney ak Terrance Flynn. Yo tout se moun yo konsidere anpil toupatou nan 
kominote yo, epi y ap bay kontribisyon yo nan gwo konsèy administrasyon nou an ak nan ekip solid 
direksyon nou ki gen Gil Quiniones alatèt li.” 
 
Koelmel di konsa, “Mwen jwenn anpil lonè pou Gouvènè Cuomo lonmen mwen kòm yon manm konsèy 
administrasyon New York Power Authority, epi pou Sena Eta a konfime mwen. Mwen pa ka tann pou 
bay kontribisyon mwen nan wòl enpòtan Power Authority pou ede egzekite politik Gouvènè a nan enèji, 
devlopman ekonomik ak anviwònman. Ou gen yon gwo ekip nan NYPA, epi mwen gen konfyans anba 
kalite dirijan ekselan Gouvènè a, nou pral reyalize pi plis bagay pou pèp Eta New York.”  
 
Mesye Koelmel t ap travay kòm Prezidan ak Direktè Jeneral First Niagara Financial Group Inc., depi ane 
2006. Li te antre nan konpayi an nan mwa janvye 2004 kòm Vis-Prezidan Egzekitif ak Direktè Finansye. 
Mesye Koelmel te pase premye 26 ane karyè li nan KPMG LLP, pou travay kòm Asosye Aktif biwo Buffalo 
ak Upstate New York Business Unit antrepriz la. Li te jwe wòl dirijan nan plizyè òganizasyon pwofesyonèl 
ak kominotè nan Buffalo ak nan Western New York. Mesye Koelmel se prezidan Konsèy Administrasyon 
Kaleida Health, pi gwo founisè swen sante nan Western New York nan senk (5) lopital li yo ak nan plizyè 
sant sante kominotè. Li se yon Kontab Piblik Sètifye, epi li gen yon Lisans nan Ekonomi ak nan Kontablite 
nan College of the Holy Cross.  
 
Mesye Koelmel pral ranplase prezidan NYPA ki la kounye a, Michael Townsend, ki te antre nan Konsèy 
Administrasyon an nan ane 2004, epi ki t ap travay kòm Prezidan depi ane 2009. 
 
Egzekitif Konte Onondaga, Mahoney, di konsa, “Mwen kontan pou jwenn posiblite pou travay nan 
konsèy administrasyon New York Power Authority pou reyalize objektif serye Gouvènè a pou sipòte 
alimantasyon enèji pwòp ak ekonomi eta a ak enfrastrikti enèji elektrik li. Mwen vle di Gouvènè Cuomo 
ak Sena Eta a mèsi pou konfyans yo fè mwen, epitou mwen pa ka tann pou bay kontribisyon mwen nan 
travay enpòtan Power Authority ap fè pou biznis ak sitwayen New York yo.”  
 
Nan ane 2007, Egzekitif Konte Mahoney se te premye fanm yo te eli pou travay kòm Egzekitif Konte 
Onondaga. Li te eli ankò nan ane 2011 pou yon dezyèm manda.  
 
Depi eleksyon li, Egzekitif Konte a t ap travay pou yon konte ki pi bon pou anviwònman an avèk 
egzekisyon anpil nouvo pwojè ak pwogram. Avèk pwogram “Save the Rain” Egzekitif Konte Mahoney, 
yon plan konplè pou kontwòl dlo tanpèt te devlope pou redui polisyon nan Lak Onondaga ak nan afliyan 
lak la. Kòm yon rezilta, nan ane 2011, EPA te rekonèt Konte Onondaga kòm yon patnè enfrastrikti 
ekolojik. 
 
Answit, Egzekitif Konte Mahoney te fè alfabetizasyon vin youn nan priyorite li yo avèk kreyasyon yon fon 
literè ki te ede fòme Imagination Library, yon òganizasyon ki bay liv gratis pou jèn timoun ki nan Konte 
Onondaga. Egzekitif Konte Mahoney te gide Konte a tou nan yon patenarya avèk Say Yes to Education, k 
ap ede ogmante kantite elèv ki gradye nan lekòl segondè, epitou k ap fè kolèj vin yon priyorite ak yon 
objektif ki ka reyalize pou anpil elèv vil la. 

Anvan eleksyon li kòm Egzekitif Konte nan ane 2007, Egzekitif Konte Mahoney te eli Konseye Jeneral nan 
Vil Syracuse, epi li te sèvi yon manda katran apati ane 1999. Anvan li te sèvi kòm Konseye Jeneral, li te 
travay kòm yon pwokirè kriminèl nan Biwo Pwokirè Distri Konte Onondaga pandan senkan. 
 
Egzekitif Konte Mahoney te resevwa Diplòm Dwa li nan Syracuse University, kote li te etidye tou kòm 
yon etidyan premye sik, epitou li te resevwa B.S. li nan School of Management. Li te grandi nan Konte 
Onondaga, epi li te gradye nan Corcoran High School. 
 
Flynn di konsa, “Mwen pa ka tann posiblite Gouvènè Cuomo ak Sena Eta a bay la pou mwen yon vin yon 
manm Konsèy Administrasyon Power Authority. NYPA enpòtan pou sistèm enèji elektrik ak ekonomi eta 
a, epi mwen jwenn lonè pou travay ansanm avèk lòt manm konsèy la ak anplwaye direksyon Power 
Authority nan yon ti an. Mwen swete aplike eksperyans mwen te pran sou plizyè ane nan pwofesyon 
legal la nan bay kontribisyon mwen pou gwo misyon NYPA pou Eta New York.” 
 
Mesye Flynn se yon manm antrepriz Harris Beach ak ko-dirijan katòzyèm Ekip Konfòmite ak Ankèt 
Gouvènman. Antan ko-dirijan katòzyèm biwo sa yo, Mesye Flynn konseye Fortune 500 oswa gwo 
konpayi sektè prive yo, tankou Facebook ak Continental Airlines, sou zafè konfòmite sosyete, konfli 
komèsyal, responsablite pwodui, oswa konfli sou prejidis endividyèl. Mesye Flynn ap se yon direktè 
Asosyasyon Nasyonal ansyen Pwokirè Etazini tou kounye a, epi li se yon manm Konsèy Direktè Boys & 
Girls Clubs of Buffalo ak Federal Bar Council Foundation. 
 
Anvan li te antre nan Harris Beach, Mesye Flynn t ap travay kòm Pwokirè Etazini ant ane 2006 ak ane 
2009. Lè Prezidan Etazini an te lonmen li nan pozisyon an, Mesye Flynn te vin chèf jiris dwa sivil ak 
pwokirè kriminèl pou Etazini ak pou tout ajans li yo nan disetyèm rejyon konte Distri Lwès New York. 
Mesye Flynn te responsab pou ranfòsman afimatif sivil jeneral, defans sivil, ak pouswit kriminèl apeprè 
4.200 ka. Pandan fonksyon Mesye Flynn, Biwo Pwokirè Etazini pou Distri Lwès New York te fè 
rekouvreman plis pase $124 milyon dola nan ranfòsman sivil afimatif ak ranfòsman kriminèl fwod kont 
gouvènman an. 
 
Anvan konfimasyon li kòm Pwokirè Etazini, Mesye Flynn te yon patnè pwosè ki te plede ak jije ka yo 
toupatou nan Eta New York, tankou zòn metwopoliten Vil New York. Mesye Flynn te reprezante plizyè 
sosyete Fortune 100 ak 500, tankou General Motors, Toyota, Ford, Chrysler, Raytheon, Black & Decker, 
Hertz, ak Westinghouse. 

Mesye Flynn te resevwa diplòm nan kontablite ak nan dwa nan University of Notre Dame ak nan 
University of Buffalo Law School.  
 
Gouvènè Franklin D. Roosevelt te kreye New York Power Authority nan ane 1931. Li se pi gwo 
òganizasyon enèji eta a nan peyi a, avèk 17 izin pwodiksyon ak plis pase 1.400 mil sikui liy transmisyon. 
Baz kliyantèl NYPA gen ladan gwo biznis ak ti biznis, òganizasyon ki pa komèsyal, sistèm elektrik 
kominote posede, ak koperativ elektrik riral ak ajans gouvènman, epi Otorite a ofri enèji ki pa chè pou 
ede sipòte prèske 380.000 djòb nan eta a pandan l ap redui depans sektè piblik la. NYPA pa depannde 
okenn revni taks oswa kredi eta a, finansman konstwiksyon pwojè nan lavant obligasyon ba envestisè 
prive. Pou plis enfòmasyon ale sou sit entènèt: www.nypa.gov.  

http://www.nypa/

Gouvènè Cuomo te anonse tou konfimasyon Sena Eta a pou nominasyon egzekitif sa yo: 

• Desmond M. Ryan- Long Island State Park, Recreation and Historic Preservation 
• Susan Gordon Ryan- Long Island State Park, Recreation and Historic Preservation 
• Carl Mattone - Battery Park City Authority 
• Milton Frischman- Konsèy Konsiltatif Sekirite State Camp 
• Jordan Dale- Konsèy Konsiltatif Sekirite State Camp 
• Dawn Ewing- Konsèy Konsiltatif Sekirite State Camp 
• Richard Grant- Republic Airport 

